
GOUVÈNÈ CUOMO LANSE PWOGRAM BOUSDETID POU ANKOURAJE MEYÈ 

ELÈV YO KI FINI LEKÒL SEGONDÈ POU YO KONTINYE AK ETID YO NAN DOMÈN 
STEM 

Gouvènè Andrew M. Cuomo jodia te rekonèt ke aplikasyon pou Pwogram rekonpans 
(STEM) Syans, Teknoloji, Enjinri, ak Matematik Eta New York kounye a disponib pou 
elèv lekòl segondè yo kap antre kolèj nan otòn 2016 la. Pwogram nan bay yon 
bousdetid konplè SUNY oswa CUNY pou premye dis pousan elèv yo ki diplome nan 
klas lekòl segondè si yap pran yon degre nan yon domèn STEM epi travay nan yon 
domèn STEM nan Eta New York pou senkan apre gradyasyon an. 
 
"Prim rekonpans STEM lan non sèlman bay meyè elèv lekòl segondè yo  aksè a yon 
edikasyon premye klas, men lap asire ke yo menm ansanm avèk talan yo rete nan New 
York pou ede devlope ekonomi wo teknoloji a kap boujonnen," Gouvènè Cuomo te 
deklare. "Mwen ankouraje tout elèv ki elijib nan klas 2016 pou aplike jodia epi kòmanse 
fòmasyon pou travay demen yo isit la nan New York."  
 
Pwogram lan se yon zouti enpòtan nan ankouraje meyè elèv lekòl segondè yo pou 
pouswiv karyè wo teknoloji ki an demann epi bati avni yo nan New York. Depi 
kreyasyon pwogram lan, plis pase 1,400 nan meyè elèv yo te resevwa prim STEM ki 
totalize plis pase $7.5 milyon.  
 
William E. Gasperi, yon majistra Nanoscale Syans nan UAlbany te deklare, 
"Bousdetid STEM la te pèmèt mwen pouswiv degre m nan syans avèk yon sans sekirite 
pwofon. Li ban mwen yon gwo sans soulajman ke mwen pa bezwen enkyete osijè dèt lè 
m fini kolèj."  
 
Chanselye SUNY, Nancy L. Zimpher te deklare, "Pwogram rekonpans STEM lan bay 
yon opòtinite pou plizyè santèn diplome lekòl segondè yo ki soti toupatou nan New York 
pou ale nan kolèj ak inivèsite san yo pa peye anyen pandan egalman lap adrese yon 
bezwen enpòtan pou travay nan eta nou an. Kanpis SUNY yo nan chak rejyon ap rete 
tann pou yo enskri nan pwochen klas pwogram meyè elèv yo." 
 
Grace Correa, etidyan dezyèm ane nan Pwogram Jeni Mekanik nan CCNY te 
deklare, "Lè mwen te resevwa avi ke mwen tap jwenn yon bousdetid STEM, se te 
tankou yon rèv ki tap vini reyalite. Gen bousdetid STEM lan te pèmèt mwen kontinye 
rèv mwen pandan tout lavi ak objektif pwofesyonèl mwen pou m vini yon enjenyè. Li te 
pèmèt mwen tou ale lekòl aplentan epi konsantre sou degre m. Mwen ta renmen 
remèsye Gouvènè a ansanm avèk lejislati Eta paske yo te bay opòtinite bousdetid 

STEM pou elèv yo ki bezwen l anpil." 
 
James B. Milliken, Chanselye City University of New York te deklare, "Gen kèk 
domèn ki pi enpòtan pou siksè konesans ekonomi ak kèk domèn ki ofri plis karyè 
pwometè paske sila yo ki patisipe nan sijè STEM yo. Nou rekonesan a lidèchip 
Gouvènè Cuomo nan domèn sa ansanm avèk sipò pou elèv anbisye sa yo. Pwogram 
enteresan sa ap ede elèv yo nan eta nou an benefisye lwen nan lavni, e mwen 
ankouraje tout elèv ki kalifye yo pou sezi opòtinite enpòtan sa a."  
 
Yo dwe soumèt aplikasyon yo nan dat 15 Out 2016 pou elèv kap gradye nan mwa jen 
yo ki planifye pou enskri nan kolèj nan otòn 2016. Wap jwenn detay sou pwogram 
rekonpans STEM lan, enkli elijiblite ak egzijans aplikasyon, disponib 
nanhesc.ny.gov/STEM. 

